
ᐊᑐᓕᖁᔭᐅᔪᑦ 
 

• ᐃᓄᒃᑎᑐᑦ ᐱᓕᕆᐊᖃᕐᕕᖕᒥ ᓄᓇᕗᑦ ᒐᕙᒪᒃᑯᖏᓐᓂ ᐊᑐᕐᓗᒍ. 
 

• ᐋᖅᑭᒃᓯᓗᑎᒃ ᐊᑐᕐᓗᑎᒡᓗ ᐱᓕᕆᐊᖑᒋᐊᖃᒻᒪᕆᒃᑎᑕᐅᔪᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᕐᓗᒋᑦ, 
ᑲᑎᒪᑎᑦᑎᓂᒃᑯᑦ, ᐊᒻᒪ ᐃᓄᒃᑎᑐᑦ ᐅᖃᐅᓯᖅ ᐃᓕᓐᓂᐊᖅᑎᑕᐅᔾᔪᓯᐅᑎᓪᓗᒍ 
ᐃᖃᓇᐃᔭᖅᑎᐅᓕᓵᖅᑐᓄᑦ ᐃᓅᙱᑦᑐᓄᓪᓗ-ᐃᖃᓇᐃᔭᖅᑎᓄᑦ. 

 
• ᐃᒪᓐᓈᕐᓗᒋᑦ ᐊᖓᔪᖅᑲᐅᑏᑦ ᐃᖃᓇᐃᔭᖅᑎᑦ (ᒥᓂᔅᑕᐃᑦ ᑐᒡᓕᖏᑦ, ᐃᑲᔪᖅᑎᖏᑦ ᒥᓂᔅᑕᐃᑦ, ᐊᒻᒪ 

ᐊᖓᔪᖅᑲᐅᑏᑦ) ᐃᑲᔪᖅᑐᐃᖁᓗᒋᑦ ᐃᖃᓇᐃᔭᖅᑎᖏᓐᓂᒃ ᖁᒡᕙᖅᐸᓪᓕᐊᑎᑦᑎᖁᓗᒋᑦ 
ᐃᒃᐱᒋᔭᖃᑦᑎᐊᖁᓗᒋᓪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᖃᓇᐃᔭᕐᕕᖕᒥ. 

 
• ᐃᓚᒋᐊᕐᓗᒋᑦ ᖃᐅᔨᓴᕐᓗᒋᑦ ᑎᑎᕋᖅᐸᓪᓕᐊᓗᒋᓪᓗ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ-ᐊᒃᑐᐊᓂᓖᑦ 

ᑎᑎᖃᑎᒍᑦ ᓴᖅᑭᑎᑕᐅᓂᐊᕐᒪᑕ ᐊᒻᒪ ᓇᒧᑐᐃᓐᓇᖅ-ᑐᓂᐅᖃᐅᑕᐅᓗᑎᒃ. 
 

• ᐃᓚᐅᑎᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑕᒪᐃᓐᓄᑦ ᒐᕙᒪᒃᑯᑦ ᐊᑐᐊᒐᖏᓐᓄᑦ ᐱᓕᕆᐊᖏᓐᓄᓪᓗ. 
 

• ᒐᕙᒪᒃᑯᑦ ᐃᖃᓇᐃᔭᕐᕕᖏᑦ ᐊᒃᑐᐊᓂᖃᖅᑐᓪᓗ ᑲᑐᔾᔨᖃᑎᒌᑦ ᐊᒥᖄᖃᑦᑕᕋᔭᕐᒪᑕ ᑮᓇᐅᔭᓂᒃ 
ᓴᓇᔾᔪᑎᓂᒃ ᖁᒡᕙᖅᐸᓪᓕᐊᑎᑦᑎᖁᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ ᐱᓕᕆᐊᖑᔪᓂᒃ 
ᑲᔪᓯᒋᐊᖅᑕᐅᔪᓂᒡᓗ. 

 
• ᐋᖅᑭᒃᓯᓗᑎᒃ ᒐᕙᒪᒃᑯᓐᓂ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᕋᓛᒃᓴᓂᒃ ᖃᐅᔨᓴᐃᓂᐊᖅᑐᓂᒃ 

ᐱᓕᕆᐊᖑᔪᓂᒃ ᑲᑐᔾᔨᖃᑎᒌᓂ ᐱᔨᑦᑎᕋᐅᑎᖃᖅᑐᓄᑦ ᓄᓇᕗᒥ ᐃᓄᖕᓄᑦ. 
 

• ᐊᔾᔨᕐᓚᖏᓐᓂᒃ ᑲᑎᒪᑎᑦᑎᓗᑎᒃ ᐅᖃᖃᖅᑕᐅᑎᖃᑎᖃᕐᓗᑎᒃ ᑲᔪᓯᐅᒪᓐᓇᖁᓗᒋᑦ ᐱᓕᕆᐊᖏᑦ 
ᐊᑐᓕᖅᑎᑦᑎᓗᑎᒡᓗ ᐊᑐᓕᖁᔭᐅᔪᓂᒃ ᓯᑉᑕᒻᐳᕆᒥ ᐃᓄᐃᑦ ᖃᐅᔨᒪᔭᑐᖃᖏᑦ 
ᑲᑎᒪᓂᕆᓚᐅᖅᑕᖏᓐᓂ ᑲᑎᒪᔾᔪᑕᐅᑎᓪᓗᒋᑦ. 

 
• ᑲᑎᒪᔾᔪᑎᕕᓃᑦ ᓇᕿᑦᑕᕐᓗᒋᑦ ᐅᓂᒃᑳᓕᐅᕐᓗᒋᓪᓗ ᓯᑉᑕᒻᐳᕆᒥ ᑲᑎᒪᓂᐅᓚᐅᖅᑐᒥᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᑲᑎᒪᔾᔪᓯᐅᑎᓪᓗᒋᑦ, ᓯᕗᓪᓕᐅᓚᐅᖅᑐᑦ ᑲᑎᒪᔾᔪᑕᐅᓚᐅᖅᑐᑦ ᐊᒻᒪᓗ 
ᓯᕗᓂᑉᑎᓐᓂ ᑲᑎᒪᔾᔪᑕᐅᓂᐊᖅᑐᑦ “ᐆᒪᔪᑦ ᑎᑎᖃᐅᑏᑦ”, ᐅᖃᓕᒫᖅᑕᐅᖃᑦᑕᕐᓗᑎᒃ, ᐊᒻᒪ 
ᖃᐅᔨᔭᐅᒋᐊᕐᕕᐅᖃᑦᑕᕐᓗᑎᒃ. 

 
• ᖃᐅᔨᓴᐃᓗᑎᒃ ᐊᔾᔨᕐᓚᖏᓐᓂᒃ ᐱᓕᕆᔾᔪᓯᐅᓂᐊᖅᑐᓂᒃ ᐃᓚᐅᑎᑕᐅᖁᓗᒋᑦ ᓄᓇᖃᖅᑐᑐᖃᐃᑦ 

ᐃᓕᖁᓯᑐᖃᖏᑦ ᐅᒃᐱᒋᔭᖏᓪᓗ ᐱᓕᕆᐊᖏᓐᓄᑦ ᒐᕙᒪᒃᑯᑦ. 
 

• ᐃᓚᒋᐊᕐᓗᒍ ᐱᒻᒪᕆᐅᓂᖓ ᐃᓕᓐᓂᐊᖅᑎᑦᑎᔾᔪᑕᐅᓂᖓ ᐃᓄᐃᑦ ᖃᐅᔨᒪᔭᑐᖃᖏᑦᑕ ᑕᒪᐃᓐᓂ 
ᐃᓕᓐᓂᐊᖅᑐᓕᕆᓂᕐᒥ ᐱᓕᕆᐊᖑᔪᒥ. 

 
• ᒐᕙᒪᒃᑯᑦ ᐃᖃᓇᐃᔭᕐᓂᕆᔭᖏᓐᓄᑦ ᐃᑲᕐᕋᐃᑦ ᒪᓕᒃᑎᓐᓂᖅᓴᐅᓗᒋᑦ ᐃᓄᐃᑦ ᐃᓅᓯᖏᓐᓄᑦ 

ᐃᓕᖁᓯᐅᔪᓄᑦ. 


